ԱՄՓՈՓԱԹԵՐԹ
[bookmark: _Hlk121223678]«Մեկուսացված համակարգում գենետիկորեն ձևափոխված օրգանիզմների գործածության և կենսաանվտանգության ապահովման կարգը սահմանելու մասին» ՀՀ կառավարության որոշման նախագծի
	[bookmark: _Hlk138324544]1.   ՀՀ վարչապետի աշխատակազմի տեսչական աշխատանքների  համակարգման գրասենյակ
	26․06․2023թ․.

	
	N  /48․56/21466-2023

	1․ Նախագծի հավելվածն ունի լրամշակման կարիք, մասնավորապես՝ հիմք ընդունելով այն հանգամանքը, որ Նախագծով  նախատեսվում է սահմանել մեկուսացված համակարգում գենետիկորեն ձևափոխված օրգանիզմների գործածության և կենսաանվտանգության ապահովման կարգ,  հետևաբար կարծում եմ անհրաժեշտ է  Նախագծով հստակ սահմանել գենետիկորեն ձևափոխված օրգանիզմների գործածության և կենսաանվտանգության ապահովմանն ուղղված քայլերը և դրանց իրագործման հաջորդականությունը:
	Չի ընդունվել։
ԳՁՕ-ի կենսաանվտանգության և գործածության ապահովմանն ուղղված քայլերը պայմանավորված են գիտահետազոտական աշխատանքի բնույթով, դրա առանձնահատկությամբ, ուսումնասիրության առարկայով և գիտատեխնիկական առաջընթացով պայմանավորված անընդհատ փոփոխության կարող են ենթարկվել, հետևաբար հնարավոր չէ քայլերը և իրագործման հաջորդականությունը յուրաքանչյուր գիտահետազոտական աշխատանքի համար նախատեսել իրավական ակտում։



	2.   ՀՀ առողջապահության նախարարություն
	27․06․2023թ․.

	
	N ԱԱ/04/14776-2023  

	[bookmark: _Hlk138324982] «Մեկուսացված համակարգում գենետիկորեն ձևափոխված օրգանիզմների գործածության և կենսանվտանգության ապահովման կարգը սահմանելու մասին» ՀՀ կառավարության որոշման նախագծի վերաբերյալ կարծիք ներկայացնելու մասին, հայտնում եմ, որ ներկայացված փաստաթղթի վերաբերյալ առաջարկություններ և դիտողություններ չկան:
	Ընդունվել է։

	3.   ՀՀ սննդամթերքի անվտանգության տեսչական մարմին
	28․06․2023թ․.

	
	N  /06․1/4/8455-2023 

	1. Նախագծի հավելվածի 2-րդ կետը խմբագրել կամ հանել, քանի որ սահմանվում է ոչ հստակ և ոչ չափելի պահանջ։
	Ընդունվել է։



	2. Նախագծի հավելվածի 3-րդ կետից «համապատասխան մասնագիտական գիտելիքներ ունեցող» բառերը հանել կամ խմբագրել, քանի որ գիտելիքների համապատասխանության գնահատման չափորոշիչներ կամ կարգ սահմանված առկա չէ։
	Չի ընդունվել։
Հնարավոր չէ, սահմանել գիտելիքների համապատասխանության գնահատման չափանիշներ, քանի որ այն պայմանավորված է գիտահետազոտական աշխատանքների բնույթով դրա առանձնահատկությամբ, ուսումնասիրության առարկայով, մեկուսացված համակարգով և կենսաանվտանգութհան համար պատասխանատու աշխատակիցը կարող է ունենալ կենսաբանական կամ  ագրոնոմիական մասնագիտության։

	3. Նախագծի հավելվածի 8-րդ կետում «և պատասխանատու աշխատանքների անվտանգության համար» բառերը խմբագրել, քանի որ նախադասության իմաստը չի ապահովվում։ 
	Ընդունվել է։





	4.   ՀՀ շրջակա միջավայրի նախարարություն
	03․07․2023թ․. N  1/16․7/10319- 2023 թ․

	
	

	
1․ Նախագծի հավելվածի 8-րդ կետից հետո ավելացնել՝
1. [bookmark: _Hlk139536825]Կենսաանվտանգության անհրաժեշտությունից ելնելով՝ ներկայացնում է ԳՁՕ-ի անվանումը (գիտական և միջազգային), գենետիկական նյութի փոխանցման վերաբերյալ փաստերը, շրջակա միջավայրի և կենսաբազմազանության համար ԳՁՕ-ի ռիսկի գնահատականը:
1. [bookmark: _Hlk139536979]Մեկուսացված համակարգում ԳՁՕ-ի օգտագործման պայմանների փոփոխության և դրա վերաբերյալ նոր տեղեկատվության ստացման արդյունքում՝ հնարավոր ռիսկերի առաջացման մասին անմիջապես պետք է տեղեկացնի լիազոր մարմնին:
	
Ընդունվել է։

	· [bookmark: _Hlk139537072]Նախագծի հավելվածի 11-րդ կետից հետո ավելացնել՝ 12. Շրջակա միջավայրի, կենսաբազմազանության և մարդու առողջության համար վտանգ ներկայացնող ԳՁՕ-ի չկարգավորվող ռիսկերի հայտնաբերման դեպքում՝ հավատարմագրված կազմակերպությունը պետք է դադարեցնի փորձարկումներն ու անմիջապես կիրառի ռիսկերի գնահատում և անհրաժեշտության դեպքում՝ այդ ԳՁՕ-ի վերացման միջոցառումներ։
	Ընդունվել է։

	· 3․ Նախագծի հավելվածի 3-րդ կետում «ԳՁՕ-ի» հապավումից հետո ավելացնել «գործածությամբ» բառը։
· 
	Ընդունվել է։

	5.   ՀՀ ֆինանսների նախարարություն
	04.07.2023թ․.

	
	N  01/11-1/12934-2023 

	«Մեկուսացված համակարգում գենետիկորեն ձևափոխված օրգանիզմների գործածության և կենսաանվտանգության ապահովման կարգը սահմանելու մասին» ՀՀ կառավարության որոշման նախագծի վերաբերյալ դիտողություններ և առաջարկութոյւններ չկան:
	Ընդունվել է։

	6.   ՀՀ արդարադատության  նախարարություն
	25.07.2023թ․.

	
	N  /27․01/34194-2023 

	«Մեկուսացված համակարգում գենետիկորեն ձևափոխված օրգանիզմների գործածության և կենսաանվտանգության ապահովման կարգը սահմանելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է:


	7․  ՀՀ Վարչապետի աշխատակազմի իրավաբանական վարչություն 
	23.08.2023թ․.

	
	N  02/16․20/28783-2023 

	   Նախագծի 2-րդ կետի համաձայն՝ սույն որոշումը ուժի մեջ է մտնում 2023 թվականի օգոստոսի 10-ից, ինչը հակասում է «Նորմատիվ իրավական ակտերի մասին» ՀՀ օրենքի 23-րդ հոդվածին, համաձայն որի՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:
	
Ընդունվել է։



	7․  ՀՀ Վարչապետի աշխատակազմի տեսչական մարմինների աշխատանքների համակարգման գրասենյակ
	23.08.2023թ․.

	
	N  02/16․20/28783-2023 

	1. Նախագծի հավելվածի 2-րդ կետն առաջարկում եմ համապատասխանեցնել իրավական որոշակիության սկզբունքին՝ կապված «անհրաժեշտ առկա սարքեր և սարքավորումներ» իրավակարգավորումների հետ:
	
Ընդունվել է։



	2․ Նախագծի հավելվածի 3-րդ կետում առաջարկում են հստակ սահմանել  համապատասխան մասնագիտական գիտելիքներ ունեցող կենսաանվտանգության համար պատասխանատու աշխատակցին ներկայացվող չափորոշիչները, հիմք ընդունելով այն հանգամանքը, որ տվյալ աշխատակիցը առնչվելու է մեկուսացված համակարգում ԳՁՕ-ների հետ:
	Չի ընդունվել։ Հաշվի առնելով կենսաբանական մասնագիտությունների լայն ոլորտը, նախագծում առանձին նշելու կարիք չկա։ 


	3․ Նախագծի հավելվածի 10-րդ կետում նշվում է, որ գիտահետազոտական ծրագրի ղեկավարը մեկուսացված համակարգում ԳՁՕ-ի օգտագործման պայմանների փոփոխության և դրա վերաբերյալ նոր տեղեկատվության ստացման արդյունքում՝ հնարավոր ռիսկերի առաջացման մասին անմիջապես պետք է տեղեկացնի լիազոր մարմնին, սակայն Նախագծից պարզ չէ, թե ո՞ր մարմինն է տվյալ պարագայում հանդիսանում լիազոր և ի՞նչ գործողությունների կատարում է ակնկալվում լիազոր մարմնից կամ ի՞նչ իրավական հետևանքներ է առաջացնելու հնարավոր ռիսկերի առաջացման մասին տեղեկատվության տրամադրումը:
	Չի ընդունվել։ Քանի որ այն սահմանված է «Գենետիկորեն ձևափոխված օրգանիզմների մասին» օրենքի 2-րդ հոդվածի 1-ին մասի 4-րդ կետով, համաձայն որի՝ լիազոր մարմին է հանդիսանում  Կառավարության լիազորած պետական մարմինը (մարմիններ).

	4․ Նախագծի հավելվածի 3-րդ, 11-րդ և 12-րդ կետերն ունեն խմբագրման կարիք, հիմք ընդունելով այն հանգամանքը, որ պարզ չէ արդյո՞ք «ԳՁՕ-ի գործածության գիտահետազոտական, փորձացուցադրական աշխատանքներ իրականացնող կազմակերպություն»,  «ԳՁՕ-ի գործածություն իրականացնող գիտահետազոտական կազմակերպության լաբորատորիա» և «լիցենզավորված գիտահետազոտական կազմակերպություն»  սահմանումները վերաբերվում են միևնույն կազմակերպությանը, թե  ոչ:
	Ընդունվել է։

	Միաժամանակ հայտնում, եմ որ Նախագծի հավելվածն ունի լրամշակման կարիք, մասնավորապես՝ հիմք ընդունելով այն հանգամանքը, որ Նախագծով  նախատեսվում է սահմանել մեկուսացված համակարգում գենետիկորեն ձևափոխված օրգանիզմների գործածության և կենսաանվտանգության ապահովման կարգ,  հետևաբար կարծում եմ անհրաժեշտ է  Նախագծով հստակ սահմանել գենետիկորեն ձևափոխված օրգանիզմների գործածության և կենսաանվտանգության ապահովմանն ուղղված քայլերը և դրանց իրագործման հաջորդականությունը:
	Չի ընդունվել։
ԳՁՕ-ի կենսաանվտանգության և գործածության ապահովմանն ուղղված քայլերը պայմանավորված են գիտահետազոտական աշխատանքի բնույթով, դրա առանձնահատկությամբ, ուսումնասիրության առարկայով և գիտատեխնիկական առաջընթացով պայմանավորված անընդհատ փոփոխության կարող են ենթարկվել, հետևաբար հնարավոր չէ քայլերը և իրագործման հաջորդականությունը յուրաքանչյուր գիտահետազոտական աշխատանքի համար նախատեսել իրավական ակտում։

